
IL-MARA TA’ SIBT IL-GHID

Wara li Ibierah fakkarna 1-qtil ta’ Kristu fuq is-salib, matul il-gurnata tal-lum is-Sibt nistghu
nhossu s-skiet ivenven f’widnejna. Il-hemda tal-lum tahtafna!

Huwa s-skiet ta’ Kristu li issa jinsab midfun fil-qabar. Dik il-Kelma kollha tenerezza u
gawwa fl-istess waqt giet imsikkta. Alla twaqqga’ fil-muta biex ilhna mondani jiehdu post il-
lehen tieghu u hekk il-vjolenza tipprova xxejjen il-Vangelu tal-karita.

Anki jekk ghaddew tant sekli minn din il-grajja, ahna llum ukoll nghaddu minn wagqtiet fejn
nosservaw is-skiet ta’ Alla. Mhux tant ghax Alla tilef il-kelma, imma ghax il-bniedem bhal
donnu jrid jaghlaglu fommu billi jaghmillu sarima. Fil-fatt, il-vuci ta’ Alla ged tigi fgata fil-
kuxjenzi, anki fil-kuxjenza kollettiva, peress li fil-kor tas-socjeta qed jizdiedu l-ilhna ta’
individwi li huma bla twemmin. Ma’ dawn hemm ukoll il-vucijiet ta’ dawk li huma
religjozament indifferenti, kif ukoll ilhna ta’ dawk li jippretendu li huma Kristjani imma mill-
Kristjanezmu ghandhom biss il-qoxra! Huwa fatt li meta ni¢¢ensuraw lil Alla, inkunu ged
nillimitaw id-dritt tal-espressjoni tal-bniedem!

Is-Sibt ta’ wara 1-Gimgha 1-Kbira, li kien il-jum li fih Alla nheba u l-ghajnejn tal-fidi bhal
i¢cajpru, huwa simbolu ta’ zminijietna fejn kultant tinstema’ 1-ghajta li “Alla miet” u fejn is
-sekularizmu bil-mod il-mod qed juri li s-so¢jeta tghaddi minghajr il-komunita Nisranija.

L-ghada tal-Gimgha 1-Kbira, mhux biss il-gisem fiziku ta’ Kristu tgieghed fil-qabar, imma
bhal donnu anki “I-gisem mistiku” tieghu (il-Knisja) nizel fil-qabar li haffru 1-membri taghha
stess. Ghax meta I-Knisja ma tiggeddidx, meta I-komunita ekklezjali taghmel bhal bebbuxu u
tinghalaq fiha nfisha (awtoreferenzjali), meta I-komunita Nisranja jidhrilha li tista’ tidrob lir-
raghaj taghha, meta d-duttrina ssir ideologija u ma tibgax esperjenza ta’ dixxipulat wara
Kristu, allura I-Knisja stess titlef il-kelma jew, jekk titkellem, kliemha ma jkunx relevanti.

Bir-ragun, fl-1969, Joseph Ratzinger kien kiteb: “Forsi s-seklu taghna mhux ged isir bhall-
jum tas-Sibt (Holy Saturday), il-jum fejn Alla huwa assenti, fejn id-dixxipli wkoll ikollhom
bahh kbir f’qalbhom li dejjem qed jikber, tant li b’hafna misthija u niket jagbdu t-triq lejn
Ghemmaws minghajr ma jintebhu li dak li kienu jahsbu li kien miet, kien f’nofshom?”.

Imma jekk il-qabar ta’ Kristu jidher imbarrat bi blata kbira, jekk madwar il-qabar hemm skiet
taqtghu b’sikkina, il-qamha midfuna fl-art bdiet tnibbet; ghalkemm hija gamha li thassret bil-
mewt, issa telaq il-process li jaghti 1-hajja. Il-gabar sar guf u llum beda l-process tal-
gestazzjoni biex ghada mas-sebh titwieled hajja gdida. Fil-guf hemm il-Kelma li ghalkemm
bhalissa ahna ma nisimghuhiex, hija Kelma qawwija li tasal “fl-inhawi 1-aktar ta’ isfel tal-art”
(Fil 2:10).

Fil-fatt, kien fil-jum tas-Sibt li sehh dak li jghid San Pietru: Gesti nizel fil-qighan tal-imwiet —
discendit ad inferos: “Kien moghti 1-mewt fil-gisem, imma ha 1-hajja fl-ispirtu, li bih mar
ixandar is-salvazzjoni lill-erwieh li kienu maghluqga fil-habs. Dawn kienu dawk l-erwieh li



darba ma ridux jisimghu, meta Alla qaghad jistenna bis-sabar fiz-zmien li Noé kien jibni 1-
arka. Ftit, jigifieri tmienja biss, salvaw bis-sahha tal-ilma” (1 Piet 3:18-20).

Meta nbela’ mill-mewt, Kristu nizel fl-imwiet fis-sens li wasal sal-ibxax kundizzjoni li jista’
jkun fiha lI-bniedem meta jmut. L-inzul fl-imwiet huwa l-aktar punt baxx li minnu Kristu jitla’
ghand il-Missier! B’dan l-inzul, Kristu jilhaq il-punti estremi tal-umanita — ma hemm ebda
sitwazzjoni li Kristu ma jikkomunikalhiex il-qawwa feddejja tieghu. L-imhabba li tehles ta’
Kristu tasal fil-profondita tal-bniedem, ukoll f’dik il-profondita li ghadha mhix evangelizzata!
Jekk inhalluh, huwa jidhol fl-aktar irkejjen mudlama tal-hajja personali, ekklezjali u soc¢jali
taghna. Ukoll jekk il-bniedem jaga’ fil-baxx hafna, Gesu jasal sa hdejh. Ma jinsa lil hadd u
ma jeskludi lil hadd. Huwa joffri 1-hajja lilna li ma nistghux naghtuha lilna nfusna. Anki jekk
fil-hajja spiritwali taghna ahna mmissu l-qgiegh, insibu li hu jkun nizel hemmhekk qabilna!

Ghalhekk, ghalkemm madwarna llum hawn skiet itarrax, fil-qalba tal-imwiet (fil-profond ta’
hajjitna) hemm il-Kelma vibranti ta’ Kristu! Ma nistaghgibx li ahna nkunu ftit xetti¢i dwar
dan. Fl-ahhar mill-ahhar, wara li Kristu tgieghed fil-qabar, anki d-dixxipli ntrebhu mid-dubji
u abbandunawh. Dakinhar tas-Sibt, Marija biss baqghet wahidha tistennieh iqum mill-mewt.
Minkejja d-dlam, hija baqghet shiha fil-fidi. L-Isqof Tonino Bello jghid li “filwaqt li r-rih tal-
Golgota tefa’ I-fanali kollha, fanal wiehed baga’ jixghel: dak ta’ Marija. Ghalhekk matul il-
jum tas-Sibt, Marija tibga’ l-uniku dawl li fih hemm migbura n-nirien tal-imghoddi u I-
hgejjeg futuri. Illum Marija tghaddi mit-toroq taghna b’dan id-dawl f’idejha. Meta terfa’ 1-
fanal fuq naha, hija tohrog mil-lejl taz-zmien memorji ta’ qdusija; meta terfa’ 1-fanal fuq
banda ohra, hija tanticipa minn hdan Alla sinjali tal-ispluzjoni li ser issir ghada mas-sebh”.

Marija, ghalkemm hija 1-Addolorata b’qalb materna migruha, hi li kienet toqghod tahseb
bejnha u bejn ruhha dwar kelmet Binha, f’dan il-jum tas-Sibt semghet lil Kristu jghid lil
Adam li kien f’art l-imwiet: “Hares lejn dirghajja li kienu msammra mal-ghuda ghalik, int li
darba zbaljajt u tawwalt idejk lejn is-sigra; jien li mitt fuq is-salib u lanza nifditli 1-kustat
ghalik, meta lilek kont raqqgadtek fil-genna tal-art biex hrigt lil Eva mill-kustat tieghek. Il-
kustat tieghi fejjaq it-tbatija tal-kustat tieghek. Ir-raqda tieghi tehilsek mir-raqda tal-infern. II-
lanza li laqtitni zzomm ’il boghod il-lanza li kien hemm lesta ghalik. Qum u ejja ha
nitbieghdu minn hawn. L-ghadu hargek mill-genna tal-art. Jien ma nergax inqieghdek aktar
f’dak il-gnien, imma npoggik fuq it-tron tas-Sema... Issa nara li lI-kerubini jadurawk gisek
bhal Alla, anki jekk m’intix Alla” (Omelija antika ta’ nhar Sibt il-Ghid; PG 43, 439. 451.
462-463).

Nitolbu lil Marija, il-mara li emmnet fil-Qawmien, il-Mara ta’ Sibt il-Ghid, tghinna biex
f’dan il-jum ta’ skiet ikrah, nisimghu lil Kristu minn giegh l-art jghidilna dak li qal lil Adam:
“Stenbah int li rieqed. Jien ma hlaqtikx biex tibga’ prigunier fl-infern. Qum mill-mewt. Jien
il-hajja tal-mejtin. Qum, int li int xoghol idejja. Qum, xebh tieghi, int li int mahluq fuq xbieha
tieghi. Qum, nohorgu minn hawn. Inti fija u jiena fik, ahna niffurmaw natura wahda li ma
tingasamx” (ibid).

Ammen.



